
భోజరాజీయము ఆశ్వా 1











	చ.	
బలమున నాహలాయుధుఁ, డపారపరాక్రమలీలయందుఁ గే

వలమృగరాజు, రూపవిభవంబున వాసవసూతి, నీతికౌ

శలమున నయ్యుగంధరుఁడు, సత్యరూఢిని ధర్మజుండు నా

నిల నుతి కెక్కె ముమ్మరధినీశ్వరుసింగన బంధుకోటిలోన్.

	వ.	
అతని యతివ యెట్టి దనిన.

	సీ.	
రమణీయమైన భారద్వాజవంశవ

       ర్ధనుడు సింగనమంత్రి తనకుఁ చండ్రి

యఖిలసంపదలకు నావాసభూమి నాఁ

       దగునన్నమాంబిక తనకుఁ దల్లి

ఘనుఁడు నారనమంత్రియును గదాకుశలుండు

       మారనార్యుండును మహితమూర్తి

సింగధీమణియు ననంగసన్నిభుఁడు మా

       చనమంత్రియును సర్వసన్నుతుండు



	 







	తే.	
వల్లభన్నయు ననఁగలవారు తనకు

ననుఁగుఁదమ్ములు దా నౌబళాంబ యనఁగ

నలరునయ్యింతి తనకు నిల్లాలు గాఁగ

మహితగుణశాలి సింగనమంత్రి వెలసె.

	ఉ.	
ఆతనినందనుల్ హరిపదాబ్జరతుండగు సింగమంత్రి, ని

ర్భీతుఁడు చిట్టయన్నయు, గభీరగుణాఢ్యుఁడు ముమ్మడన్న, ప్ర

ఖ్యాతుఁడు సింగశౌరి, ఘనుఁడౌ తిరువెంగళసింగరన్న నా

నాతతసచ్చరిత్రముల నన్వయపావను లైరి మేదినిన్.

	వ.	
ఇట్టిపుత్రరత్నంబులచేత నలంకృతుండగు సింగనమంత్రి సౌమిత్రియుం

బోలెఁ దనకు ననవరతప్రీతి గావింప నస్మదీయజనుం డగు తిక్కనా

మాత్యచంద్రుఁడు రామచంద్రుండునుం బోలె ధీరోదాత్తగుణోత్తరుండై

మెఱయుచుండు.

	ఆ.	
దేవతాన్వయంబు దేవేంద్రుచేఁ బోలె

మహితపుణ్యుఁడైన మనువువేడ

"https://te.wikisource.org/w/index.php?title=పుట:Bhoojaraajiiyamu.pdf/73&oldid=391977" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 18 మే 2022న 00:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

